
Quelli poi che van scartando

Tutte queste opiniôin varie,

Van ne-o Chollera trovando

Doppo scruppolose indagini

Di segnali non equivoci

D’un Infiammazion locale

Ciammâ Gastro-intestinale.



Gh’è chi o Chollera vêu mette

Frà e maöttie parallissanti,

Perchè ghe n'è stæto tanti

Che n’han manco dito ciù ætte;



Gh’è chi o vêu un infiamazion

Secondaria do polmon;



L’atro ö vêu un-na violentiscima

Convulsiva irritazion,

Ma o no dixe de che viscere,

Manco o n'indica a caxon.



Onde, amixi, concludeì

Che ognûn pêu da questi agnostici

Ben decide a so piaxeì

Comme o veû ëse attaccôu

Sotto o titolo generico

Dell'Indian Morbo Chollerico,

Per poeì ëse ben curôu

Co-i Medicinali analoghi

Ài sò dæti patologici:

Per exempio, (attenti ben

Perchè parlo in stile medico),



Che se o Flusso ve conven

Piggiæ di debilitanti;



Voeì di Spasmi ai nervi? ebben

